
                                                                 

                                                             

ACTA  DA  SESIÓN  ORDINARIA  CELEBRADA  POLA  COMISIÓN  INFORMATIVA 
PERMANENTE DE ECONOMÍA E FACENDA E ESPECIAL DE CONTAS,  O DÍA 25 
DE XANEIRO DE 2013 ÁS 14.00 HORAS.

Sendo as catorce horas (14:00) do día 25 de xaneiro de 2013, reúnese en sesión 
ordinaria convocada ao efecto a  Comisión Informativa Permanente de Economía e 
Facenda e Especial de Contas,  coa asistencia das/os concelleiras /os que de seguido 
se indican. 

Concelleiros/as asistentes:

Vocais:
Emilio Martínez Carballeira   Isabel González Cancela Pilar Candocia Pita
Mª Eugenia Martín Vicente José Manuel Miñones Conde Xosé Anxo Doval Rey
Carmen Verde Leboráns Susana Mallo Redondo

Olalla Alvite del Río

Presidente: Dona Mª Dolores Fernández Álvarez
Secretaria: Dona Rosa Ana Prada Queipo

Asiste o señor interventor don José Antonio Rueda de Valenzuela.

ORDE DO DÍA:

Punto primeiro.-  Aprobación, se procede, de actas anteriores.
Por  unanimidade  dos  membros  presentes  se  presta  aprobación  á  acta 
correspondente á sesión  de 21 de decembro  de 2012.

Punto segundo.- Aprobación recoñecemento extraxudicial plenario 1/2013

A  señora  presidenta  da  comisión  dona  Mª  Dolores  Fernández  Álvarez  cede  a 
palabra  ao  señor  interventor  don  José  Antonio  Rueda  de  Valenzuela,  que 
substancialmente indica que este asunto deriva dunha obriga que asumiu o concello 
coa empresa Recantos e Promocións S.L. no ano 2007.  Foi asumida sen crédito, 
supeditádoo  a  habilitación  posterior,  segundo  o  convenio  “preferiblemente”  co 
importe obtido polo alleamento da parcela municipal no polígono do Milladoiro, o cal 
non  sucedeu;  e  tampouco  se  incorporou  o  crédito  a  ningún  orzamento  ate  o 
orzamento  do  2012.  Non  se  incluíu,  como si  se  fixo  con  outros  recoñecementos 
extraxudiciais, por esa mención específica de que a imputación cun orzamento desta 
ano dunha obriga  dun ano anterior  era un recoñecemento extraxudicial,  polo  que 
agora ten que ir a pleno de xeito diferenciado. Continúa dicindo que non se levou o 
ano pasado basicamente polo estudo da posible repercusión do IVE, que si que viña 
recollida no convenio pero despois contrastando a xurisprudencia e as consultas en 
materia de tributación entendemos que en principio non é aplicable porque non hai 
obras de urbanización en marcha, e parece que e iso é o feito diferencial  para efectos 
tributarios. Se trata agora de que o pleno de o seu consentimento á imputación contra 
o orzamento deste ano desta obriga

O  concelleiro  non  adscrito  don  Xosé  Anxo  Doval  Rey pregunta  que  parcela  é 
exactamente.  O  señor  interventor  dille  que  se  trata  dun  ámbito  situado 
aproximadamente saíndo para Ortoño a man dereita, antes de cruzar o río, onde está 
un  baixo  que  ten  Urbaser.  Intervén  a  señora  secretaria para  dicir  que,  tras  telo 
consultado coa arquitecta municipal, se trata do último solar saíndo a man dereita.  

Polo  grupo  municipal  socialista  intervén don  José Manuel  Miñones  Conde para 

solicitar o acceso a unha copia do convenio do 2007,  solicitude que é aceptada.

Tras un breve cambio de impresións asunto é ditaminado favorablemente  por maioría 
absoluta cos votos a favor dos membros do grupo municipal popular  e a abstención 
dos membros restantes da comisión informativa.

E non habendo mais asuntos de que tratar a señora presidenta da por rematada a 
sesión ás catorce horas e quince minutos do día de referencia de todo o que eu como 
secretaria  certifico.


